FIL- PRIMW’ AWLA TAL-QORTI CIVILI

Onor. Imhallef Dr. Aaron M. Bugeja M.A. (Law), LL.D. (melit)

llum 27 ta’ Marzu 2024

Fl-atti rikors guramentat numru 914/2022 fl-ismijiet:

Joseph Muscat
Vs.
Francis Muscat et

Wara |-mandat ta’ sekwestru numru 2300/2023,

Rikors (numru 1464/2023) ta’ Francis Muscat KI333975M, Carmel
Muscat KI439378M u Jonathan Muscat K| 24881M

[I-Qorti

Rat ir-rikors fejn Francis Muscat et talba lil din il-Qorti sabiex thassar il-
mandat ta’ sekwestru infraskritt ai termini tal-artikolu 846(1)(¢)(d)(f) tal-Kap
12 kif ukoll biex din il-Qorti timponi penali fug Joseph Muscat fis-sensi tal-
artikolu 836(8)(b)(¢)(d) tal-Kap 12 tal-Ligijiet ta’ Malta wara li sahqu i, in
succint, dan il-mandat ta’ sekwestru ma kienx ragonevoli li jithalla fis-sehh,
ma kienx izjed mehtieg kif ukoll ghaliex prima faciae ma kienx gustifikat
ghar-ragunijiet li gejjin:

(a)Gie mahrug biex jezerdita pressjoni indebita fughom (arm twisting);
(b)Inhareg biex jissalvagwardja pretensjoni mhux pekunjarja. It-talbiet
kienu marbuta ma thassir u rexissjoni ta’ kuntratt ta’ donazzjoni u




mhux ma talbiet pekunjarji. I-mandat ta’ sekwestru gie marbut mal-
kawzali tal-kawza.

(c)Ma kienx ragonevoli li dan il-mandat jibga’ fis-sehh in kwantu ma
kienx prima faciae Justifikat in kwantu I-valur tad-donazzjoni seba’
snin ilu kienet ghal valur komplessiv ta’ tliet mitt elf euro (€300,000)
fl-intier taghha u li minnhom sehem Joseph Muscat kien in-nofs.

(d)Kien hemm garanziji suffi¢jenti sabiex il-pretensjonijiet ta’ Joseph
Muscat jigu mharsa konsistenti fil-korp ta’ appartamenti u garaxxijiet
li nobonew fuq l-area tal-art donata u li taghhom Il-ahwa Muscat
ghadhom proprijetarji.

(e)F’dan il-kaz kien hemm lok ghall-imposizzjoni tal-penali fis-sensi tal-
artikolu 836(8)(b)(¢)(d) tal-Kap 12 tal-Ligijiet ta’ Malta in kwantu
dawn il-pro¢eduri mibdija minn Joseph Muscat kienu biss hela ta’ hin
gudizzjarju, Joseph Muscat nagas milli jinterpella lir-rikorrenti biex
jipprovdu sigurta bizzejjed; ir-rikorrenti kienu likwidi bizzejjed u allura
ma kienx hemm lok ghal hrug ta’ dan il-mandat; il-pretensjonijiet ta’
Joseph Muscat ma kienux tali li setghu jigu kawtelati b’'mandat ta’
sekwestru.

Rat ir-risposta ta’ Joseph Muscat li in suc¢¢int sahaq li kien jinkombi fuq ir-
rikorrenti jiggustifikaw ir-ragunijiet li fughom sejsu t-talba ghat-thassir tal-
mandat. Huwa spjega li I-meritu tal-pretensjoni tieghu titnissel mill-fatt li r-
rikorrenti naqsu milli jaderixxi mat-termini tal-kuntratt ta’ donazzjoni biex
b’hekk illum il-gurnata r-rikorrenti kkonvertew il-proprjeta donata lilhom
fkumpless edilizju li jgib valur fis-suq miftuh ta’ madwar tliet miljun euro.
Ighid li huwa jinsab f'qgaghda medika mweghra u ghandu bzonn il-flus biex
jikkura lilu nnifsu. Ir-rikorrenti setghu jghinuh minghajr xkiel izda naqsu
jaghmlu dan. ll-bazi tat-talba tieghu hija dik naxxenti mill-artikolu 1791(2)
tal-Kodici Civili fejn allura d-donatarju ghandu jrodd lura lid-donatur il-valur
tal-hwejjeg trasferiti skont il-valur taghhom fiz-zmien tat-talba flimkien mal-
frottijiet minn dakinhar ta’ dik it-talba nonche li jhallas il-hsara li jpbaghti d-
donatur minhabba I-ipoteki jew pizijiet ohra li ghalihom ikunu gew soggetti
I-beni li ma gewx trasferiti. Biex mandat kawtelatorju jigi revokat, ir-
rikorrent ried jipprova li jkun sar xi bdil fic-Cirkostanzi — haga li ma gratx
f'dan il-kaz. B’hekk it-talba ghal mandat ta’ sekwestru fl-ammont ta’ miljun
u nofs euro kienet intiza li tissalvagwardja |-pretensjoni tieghu ta’ nofs
indiviz tad-donazzjoni imsemmija. Il-bzonn tieghu ghal kura u
manteniment kien wiehed reali u kien jehtie§ access dirett ghal fondi
likwidi. Dan il-mandat lahaq I-iskop tieghu in kwantu gew depozitati xi
flejjes fir-Registru tal-Qorti i perd ghadhom il-boghod minn dak pretiz
minnu. Ir-rikorrenti ma provdew evidenza ta’ ebda garanzija effettiva in
kwantu ma semmewx xi djun hemm inkombenti. Kwantu ghat-talba ghall-
hlas tal-penali jghid li t-talba ghall-hrug tal-mandat ta’ sekwestru kienet

gustifikata u mhux in mala fede. L-elementi rikjesti mill-Ligi ghall-
imposizzjoni tal-penali kienu niegsa. It-talba tieghu kienet imsejsa fuq I-
ingratitudni li r-rikorrenti wrew lejn missierhom li ddonalhom hwejdu u issa
li ghandu |-bzonn ma jridux jghinuh.

Ikkunsidrat

1. Joseph Muscat talab u ottjena |-hrug tal-mandat ta’ sekwestru
kawtelatorju numru 2300/2023 ghall-ammont ta’ miljun u nofs euro
(€1,500,000) “sabiex jissalvagwardja il-pretensjonijiet kif dedotti fit-
talbiet fir-rikors guramentat ipprezentat nhar is-7 t'Ottubru 2022”.

2. Skont l-istess rikorrenti, it-talbiet tieghu f'dak ir-rikors huma msejsa
fuq il-premessa naxxenti mill-artikolu 1787 tal-Kodi¢i Civili, fejn allura
l-argument sollevat minnu huwa dak li d-donazzjoni maghmula
minnu lil uliedu rikorrenti kellha tigi mhasra minhabba li dawn urew
ingratitudni lejh minhabba li “fil-kaz li d-donatur ikun fi bzonn urgenti
ta’ manteniment jew ta’ ghajnuna personali ohra, id-donatarju
jichadlu dik I-ghajnuna li minghajr xkiel kbir ghalih innifsu seta’
jaghtih”.

3. Fil-fatt it-talbiet ta’ Joseph Muscat fir-rikors guramentat tieghu huma
s-segwenti:

i. Tiddikjara u tiddeciedi ghar-ragunijiet fuq esposti li dawk li ser jirrizultaw
waqt it-trattazzjoni ta’ dan ir-rikors guramentat, il-konvenuti ahwa Muscat
ma wettqux u mhux geghdin iwettqu I-obbligu taghhom ta’ ulied u donatar;ji
kif tirrikjedi I-ligi;

ii. Konsegwentement thassar, tirrexxindi u tannulla I-kuntratt ta’ donazzjoni
datat tnejn u ghoxrin (22) ta’ Frar elfejn u sittax (2016), fl-atti tan-Nutar
Dottoressa Maronia Fenech fir-rigward tal-konvenuti;

iii. Tappunta Nutar Pubbliku sabiex jippubblika I-att relattiv ta’ rexxissjoni u
tinnomina kuraturi deputati sabiex jirrapprezentaw lill-eventwali kontumacdi;
iv. Taghti dawk il-provvedimenti relattivi u opportuni li l-istess Onorabbli
Qorti jidrilha xieraq u opportuni fi ¢irkostanzi

Bl-ispejjez kollha kontra I-konvenuti inkluz dawk tal-ittri ufficjali bin-numri
62/2022 u 3569/2022 li jibgqghu minn issa mharrka ghas-subizzjoni.

4. Skont l-artikolu 845 tal-Kap 12 tal-Ligijiet ta’ Malta l|-artikolu 375 tal-
istess Kap huwa applikabbli. L-artikolu 375 jghid li meta kreditur bis-
sahha ta’ sentenza jew titolu esekuttiv iehor, sabiex jithallas tal-
kreditu tieghu, ikun irid izomm li ma jghaddux fidejn id-debitur




tieghu, flus jew haga mobbli li jkunu jinsabu fidejn haddiehor, jista’
jaghmel dan bil-mezz ta’ mandat ta’ sekwestru.

. F'dan il-kaz, il-mandat huwa wiehed kawtelatorju. Izda r-ratio tal-
mandat jibga' wiehed, ossija dak li |-kreditur jikkawtela I-hlas tal-
kreditu tieghu, ikun irid izomm li ma jghaddux fidejn id-debitur
tieghu, flus jew haga mobbli jkunu jinsabu fidejn haddiehor, jista’
jaghmel dan bil-mezz ta’ mandat ta’ sekwestru.

. F'dan il-kaz, kif sewwa jargumentaw ir-rikorrenti, il-pretensjoni ta’
Joseph Muscat fil-mandat ta’ sekwestru hija marbuta mat-talbiet
tieghu fir-rikors promotur. It-talbiet ma humiex ghal hlas ta’ kreditu
izda ghal rexissjoni ta’ kuntratt ta’ donazzjoni minhabba ragunijiet
migjuba minnu. Ma hemm ebda talba fir-rikors guramentat li tista’
titgies wahda kreditizja fis-sens li trid il-Ligi li fugha huwa msejjes il-
mandat ta’ sekwestru.

. Ghalkemm huwa possibbli ghar-rikorrent li jikkawtela pretensjonijiet
tieghu skont il-Ligi, ma jfissirx li jista’ jirrikorri ghal kwalunkwe mandat
kawtelatorju li jidhirlu. Jista’ jirrikorri ghal dak il-mandat kawtelatorju
li jista’, fic-Cirkostanzi, jikkawtela |-pretensjonijiet tieghu skont kif
marbuta mat-talbiet li huwa jkun gieghed jaghmel.

. F'dan is-sens allura Il-ewwel talba tar-rikorrenti tisthoqq i tigi
milqugha.

. llli kwantu ghall-imposizzjoni tal-penali, il-Qorti tgis li din hija setgha
fakultattiva. Ma ntweriex sodisfacentement li fdan il-kaz hemm |-
estremi li jigu imposti penali.

KONKLUZJONI

Ghaldagstant ghar-ragunijiet premessi:

1. Tilga’ I-ewwel talba u tordna t-thassir tal-mandat ta’ sekwestru bin-

numru 2300/2023 mahrug fl-14 ta’ Di¢embru 2023 fl-ismijiet
premessi u dan in bazi ghal dak dispost fl-artikoli 836(1)(¢)(d)(f) tal-
Kapitolu 12 tal-Ligijiet ta’ Malta;

2. Tiéhad it-tieni talba in kwantu ma ssibx li r-rikorrenti wrew li din it-

talba hija sorretta fil-fatt u fid-dritt.




L-ispejjez ta’ din l-istanza jkunu a karigu ta’ Joseph Muscat.

Ft/Aaron M. Bugeja
Imhallef

Christianne Borg
Deputat Registratur




